[image: image17.jpg]



[image: image1.png]NN AN ANY
P N A N A N A N




[image: image5.png]


Прапаную 1-ы варыянт практычнага трэнажора алімпіядных заданняў (з адказамі) па беларускай мове і літаратуры для вучняў 9-10 класаў. Заданні былі складзены мною і выкарыстаны для работы ў профільным лагеры для інтэлектуальна адораных вучняў.
1 ВАРЫЯНТ

  №1.Уважліва прачытайце словы і суаднясіце з  іх значэннем, адказ запішыце. (Максімальная колькасць балаў – 5,5; па 0,5 за кожны правільны адказ)
	агон
	А
	пісьмовая прылада-палачка, у якую ўстаўляецца пяро; ручка.
	1

	адвой
	Б
	наваколле паселішча, звычайна вясковага.
	2

	акап
	В
	чарніла
	3

	асадка
	Г
	хвост
	4

	аселіца
	Д
	той, хто займаецца афёрамі; нядобрасумленны дзялок
	5

	асот
	Е
	падман
	6

	атава
	Ё
	затока
	7

	атопкі
	Ж
	трава, якая вырасла ў той самы год на скошаным
	8

	атрамант
	З
	навес над страхою, дахам
	9

	аферыст
	І
	стары зношаны абутак
	10

	ашука 
	К
	калючае пустазелле
	11


Адказ: А_, Б_, В_, Г_, Д_, Е_, Ё_, Ж_, З_, І_, К_.
 №2.  Пастаўце націск у словах. (Максімальная колькасць балаў – 2; па 0,2 за    кожны правільны адказ)

 Буксіраваць, браніраваць (пакрывацца бранёю), браніраваць (пра месца, білет), газіраваць, зманціраваць, прэміраваць, карэкціраваць, памасіраваць, рэжысіраваць, татуіраваць.

№3.   Перакладзіце словы па-беларуску. (Максімальная колькасць балаў – 5,5; па 0,5 за кожны правільны адказ)

 Любознательный, многообразный, неизбежный, незаурядный, обходительный, повседневный, рассержанный, расчётливый, трогательный, суеверный, сообразительный.

№4.   Падбярыце сінонімы да слоў. (Максімальная колькасць балаў – 3,5; па 0,5 за кожны правільны адказ)

Вешчы, мілата, няласка, танны, сумны, хутка, цудоўны.
№5. Вашай увазе прадстаўляюцца вядомыя беларускія мовазнаўцы і іх навуковая спадчына, суаднясіце правільна прозвішча  з дзейнасцю чалавека. (Максімальная колькасць балаў – 3)
	Навуковая спадчына
	Мовазнавец

	А.Беларускі філолаг, у асобе якога спалучаліся мовавед, літаратуразнаўца, фалькларыст, палеограф, бібліёграф, педагог, грамадскі дзеяч. Галоўная яго навуковая праца – 3-х томнае даследаванне “Беларусы” (1903 – 1922 гг.). Сярод іншых найбольш значных прац варта адзначыць “Узоры славянскага кірылаўскага пісьма з Х да ХVІІІ ст.”, “Нарыс славянскай кірылаўскай палеаграфіі”.
	1. Іван Іванавіч Насовіч

	Б. Беларускі філолаг, этнограф, фалькларыст, лексікограф. Яго працы: рукапіс слоўніка «Алфавітны  паказальнік  старажытных  беларускіх слоў,  выбраных з “Актаў, якія адносяцца да гісторыі Заходняй  Расіі”», “Кароткае  філалагічнае назіранне над беларускай гаворкай”, “Збор да 1000 беларускіх прыказак”, “Кароткі збор беларускіх слоў” (з тлумачэннем іх сэнсу і характарыстыкай вымаўлення), “Слоўнік  беларускай  мовы”. 
	2. Браніслаў  Адамавіч  Тарашкевіч

	В.Вядомы беларускі грамадскі і палітычны дзеяч, публіцыст, мовазнавец і перакладчык. Аўтар “Беларускай граматыкі для школ”. Працы: “Сінтаксіс беларускай мовы” (не выдадзены), пераклады “Іліяды” Гамера, “Пана Тадэвуша” А. Міцкевіча.
	3.Яўхім Фёдаравіч Карскі


А_, Б_, В_.
№6.   Уважліва прачытайце словы і суаднясіце іх з лічбамі: антонімы -1, амафоны - 2, паронімы - 3, сінонімы – 4, амограф - 5, амаформы - 6. (Максімальная колькасць балаў – 4,5; па 0,5 за кожны правільны адказ)
	Снегавы - снежны
	
	Прыгавор – прысуд, рашэнне, вердыкт, пастанова
	

	Гармонія - разлад
	
	Цёзка - цёска
	

	Капа - капа
	
	Цяліца - цяліцца
	

	Скіба – луста, скарынка, кавалак, акрайчык
	
	Эфектны -эфектыўны
	

	Травіца - травіцца
	
	Добраахвотны - прымусовы
	

	Чыноўніцкі - чыноўны
	
	Прыклад - прыклад
	

	Убок – у бок
	
	Род - рот
	

	Максімум - мінімум
	
	Зубасты - зубаты
	

	Форд - форт
	
	Грубы - грубы
	


№7. Як называюцца словы, якія чытаюцца злева – направа і наадварот? Запішыце 10 слоў. (Максімальная колькасць балаў – 2; па 0,2 за кожны правільны адказ)
№8.  Устаўце прапушчаныя літары ў словах (Максімальная колькасць балаў – 3; па 0,25 за кожны правільны адказ)
Камп_тэнтны, заб_спечыць, зап_чатаць, ст_тысячны, чырв_нагаловік, заходн_ўкраінскі, бяспро_грышны, мане_ры, дыспе_чар , ра_шчодрыцца, ра_чышчаны, Пола_чына.
№9.   Запішыце правільна словы: разам -1, асобна - 2, праз злучок -3. (Максімальная колькасць балаў – 4,5; па 0,5 за кожны правільны адказ)
	(даволі) такі
	

	(за) паўцаны
	

	(з) маху
	

	(на) касяк
	

	(у) сухамятку
	

	(на) (паў) голаса
	

	(па) шчырасці
	

	(так) такі
	

	(з) часу (на) час
	

	(ні) чуць
	


№10. Запішыце, з якім значэннем ужываюцца прыведзеныя ўстойлівыя выразы ў сучаснай моўнай практыцы. (Максімальная колькасць балаў – 6).

	Адзін на адным
	

	Выводзіцца на арбіту
	

	Завіляць хвастом
	

	Ажаніцца з зямлёю
	

	Круціць шарманку
	

	Двухаблічны Янус
	


№11. Устаўце ў назоўніках патрэбны канчатак –у-ю, -а-я. (Максімальная колькасць балаў – 3; па 0,25 за кожны правільны адказ)
Не чуваць брэх.., корань валяр’ян.., піянерскага дэвіз.., смачнага дэсерт.., грэчаскага міф.., вішнёвага сад.., чакаць прыгавор.., няма толк.., моцнага ўціск.., кусты чарот.., панчохі з капрон.., маленькага гном...
№12. Устаўце прапушчаныя літары і знакі прыпынку. (Максімальная колькасць балаў – 6)
Некалькі разоў падыходзіў да дз_вярэй намер_ваўся ўвайс_ці і стаяў (не) смела. (Не) хапала адлігі. Лаяў с_бе ба_злівец слімак папракаў так ніколі нічога (не) даб’е_ся  але саўладаць з прыклай кволас_цю (не) мог. Дзіўнае рабілася з ім і ўвайс_ці сілы (не) было і (не) а_ступіцца адарвацца ад дз_вярэй  (ні) як. (Ні) бы ланцугом прыкаваны. Пад_ходзіў ад_ходзіў як прыкаваны папракаў сам_га здзекваўся нават з с_бе. Потым злосць узяла на сваю (не) рашучас_ць стаў (ні) бы смялей… Цяпер  ці (ні) колі!  адагнаў усё і (не) разважа_чы больш (не) вага_чыся а_чыніў дз_веры.
№13.  У што ператворацца словы вазЫ, карА, тугА, самЫ, сталА, калі перанесці націск з апошняга склада на першы. (Максімальная колькасць балаў – 2,5; па 0,5 за кожны правільны адказ)
№14. У народнай мове часта сустракаецца такая прыказка: “Ад роднага таткі дорагі й латкі”.  Што яна абазначае? 
(Максімальная колькасць балаў 3)
№15. Анамастыка (ад грэч.: onomastike — майстэрства даваць імёны) — раздзел мовазнаўстава, які вывучае любыя ўласныя імёны, іх паходжанне, гісторыю, асноўныя заканамернасці развіцця і функцыянавання. Што ў гэтым раздзеле вывучаюць:

	антрапонімы
	

	тапонімы
	

	айконімы
	

	урбанонімы
	

	заонімы
	

	хранонімы
	


(Максімальная колькасць балаў 6)

№16. Запішыце беларускія адпаведнікі. (Максімальная колькасць балаў 4)

Предупреждать об опасности, оклеивать обоями, стягивать одеяло, овладевать методикой, надламывать цветок, разменивать рубли, украшать ёлку, отмахиваться от комаров.

№1.Правільны адказ: А-4; Б-7; В-9; Г-1; Д-2; Е-11; Ё-8; Ж-10; З-3; І-5; К-6.

№2.Правільны адказ: буксІраваць, браніравАць,  (пакрывацца бранёю), бранІраваць (пра месца,білет), газіравАць, зманцІраваць, прэміравАць, карэкцІраваць, памасІраваць, рэжысІраваць, татуІраваць. 

№3. Правільны адказ: дапытлівы, разнастайны, немінучы, незвычайны, абыходлівы (далікатны, ветдівы), штодзённы, раззлаваны, разважлівы (ашчадны, разважлівы, асцярожны), чуллівы (замілаваны, жаласлівы, кранальны), забабонны (прымхлівы), кемлівы (цямлівы).
№4. Правільны адказ: вешчы – мудры, прарочы; мілата – чароўнасць, прыгажосць, замілаванне, пекната; няласка – варожасць, непрыхільнасць, недобразычлівасць; танны – недарагі, даступны, капеечны, грашовы, сходны; сумны – невясёлы, нярадасны, смутны, журботны, пануры; хутка – шпарка, спешна, тропка, жвава, імкліва, цудоўны – выдатны, незвычайны, прыгожы, маляўнічы, дзіўны, прыемны.  
№5. Правільны адказ: А3, Б1, В2. 

№6.Правільны адказ:

	Снегавы - снежны
	3
	Прыгавор – прысуд, рашэнне, вердыкт, пастанова
	4

	Гармонія - разлад
	1
	Цёзка - цёска
	2

	Капа- капа
	5
	Цяліца - цяліцца
	6

	Скіба – луста, скарынка, кавалак, акрайчык
	4
	Эфектны -эфектыўны
	3

	Травіца - травіцца
	6
	Добраахвотны - прымусовы
	1

	Чыноўніцкі - чыноўны
	3
	Прыклад - прыклад
	5

	Убок – у бок
	6
	Род - рот
	2

	Максімум - мінімум
	1
	Зубасты - зубаты
	3

	Форд - форт
	2
	Грубы - грубы
	5


№7.Правільны адказ: Паліндромы – гэта словы, якія можна прачытаць аднолькава і злева направа, і справа налева: Піліп, Патап, Ала, Ада, Боб, мадам, радар, тамат, тут, пуп, наган, казак. 
№8.Правільны адказ: кампЕтэнтны, забЯспечыць, запЯчатаць, стАтысячны, чырвОнагаловік, заходнЕўкраінскі, бяспроЙгрышны, манеЎры, дыспеТчар раСшчодрыцца, раСчышчаны, ПолаЧчына.

№9.Правільны адказ:

	даволі - такі
	3

	за паўцаны
	2

	з маху
	2

	накасяк
	1

	усухамятку
	1

	напаўголаса
	1

	па шчырасці
	2

	так - такі
	3

	з часу на час
	2

	нічуць
	1


№10. Правільны адказ:

	Адзін на адным
	Гуртам (скучана, у цеснаце)

	Выводзіцца на арбіту
	Станавіцца вядомым

	Завіляць хвастом
	Пачынаць хітраваць, крывадушнічаць

	Ажаніцца з зямлёю
	памерці

	Круціць шарманку
	Надакучліва гаварыць адно і тое ж

	Павесці рэй
	Крывадушны чалавек


 №11. Правільны адказ: Не чуваць брэхУ, корань валяр’янУ, піянерскага дэвізА, смачнага дэсертУ, грэчаскага міфА, вішнёвага садУ, чакаць прыгаворУ, няма толкУ, моцнага ўціскУ, кусты чаротУ, панчохі з капронУ, маленькага гномА.
№12. Правільны адказ: Некалькі разоў падыходзіў да дзвярэй, намерваўся ўвайсці і – стаяў нясмела. Не хапала адлігі. Лаяў сябе: баязлівец, слімак; папракаў: так ніколі нічога не даб’ешся, - але саўладаць з прыклай кволасцю не мог. Дзіўнае рабілася з ім: і ўвайсці сілы не было, і не адступіцца, адарвацца ад дзвярэй – ніяк. Нібы ланцугом прыкаваны. Падыходзіў, адыходзіў, як прыкаваны, папракаў самога, здзекваўся нават з сябе. Потым злосць узяла на сваю нерашучасць, стаў нібы смялей… Цяпер – ці ніколі! – адагнаў усё і, не разважаючы больш, не вагаючыся, адчыніў дзверы. (Паводле І.Мележа)
№13. Правільны адказ:  у амафоны, амаформы: вАзы, кАра; тУга, сАмы, стАла.
№14. Правільны адказ: сэнс наступны: не толькі тая спадчына дарагая ад блізкага чалавека, якая мае матэрыяльную каштоўнасць, але яшчэ даражэйшаю можа быць тая, што хавае ў сабе дарагі ўспамін аб блізкім  чалавеку - бацьку ці маці. 
№15. Правільны адказ:
	антрапонімы
	уласныя імёны людзей

	тапонімы
	геаграфічныя назвы

	айконімы
	назвы населеных пунктаў

	урбанонімы
	назвы ўнутрыгарадскіх аб’ектаў (вуліц, завулкаў)

	заонімы
	клічкі жывёл

	хранонімы
	назвы адрэзкаў часу


№16. Правільны адказ: папярэджваць пра небяспеку, абклейваць маркамі, сцягваць коўдру, авалодваць методыкай, надломваць кветку, разменьваць рублі, упрыгожваць ёлку, адмахвацца ад камароў.

1 ВАРЫЯНТ
№1.Псеўданімамі карыстаюцца найбольш пісьменнікі і артысты і маюць іх не па адным.У французскага пісьменніка і філосафа – асветніка 18 ст. Вальтэра (сапраўднае імя Мары Франсуа Аруэ) было 200 літаратурных псеўданімаў. Назавіце ўсе псеўданімы Канстанціна Міхайлавіча Міцкевіча. (Максімальная колькасць балаў –5)
№2. Знайдзіце памылкі ў імёнах пісьменнікаў, запішыце правільны варыянт. (Максімальная колькасць балаў – 7,5, па 0,5 за кожны правільны адказ). 
Васіль Навуменка, Пятро Шамякін, Якуб Барадулін, Святлана Янішчыц, Васіль Карамазаў, Георгій Дудараў, Уладзімір Разанаў, Тамара Баравікова, Зінаіда Пашкевіч, Юрый Атраховіч, Віктар Скурко, Мікалай Быкаў, Канстанцін Луцэвіч, Сяргей Грачанікаў, Мікола Цяпінскі.
№3. Уважліва прачытайце азначэнні ў першым слупку, запоўніце другі слупок літаратурнымі тэрмінамі. (Максімальная колькасць балаў – 3, па 0,5 за кожны правільны адказ).
	Дзеючая асоба мастацкага твора
	

	Род літаратуры, які грунтуецца на апісанні фактаў, падзей, стварэнні  аб’ектывізаваных вобразаў герояў, пададзеным як бы без удзелу аўтара
	

	Нерыфмаваны, рытмічна арганізаваны сілаба-танічны верш.
	

	Паўторы слоў ці словазлучэнняў у пачатку вершаў, якія істотна ўплываюць на кампазіцыю твора, яго змест.
	

	Урачысты, узнёслы верш, хвалебная песня ў гонар важнай падзеі, з’явы, асобы.
	

	Мастацкае азначэнне, якое вобразна характарызуе прадмет, з’яву або чалавека
	

	Форма лірычнага верша з васьмі радкоў, у якім два першыя і два апошнія, а таксама першы і чацвёрты радкі аднолькавыя. Такім чынам, першы радок паўтараецца тройчы, другі – двойчы.
	


№4. Уважліва разгледзьце фотаздымкі пісьменнікаў, назавіце прозвішча, імя, імя па бацьку, калі ёсць псеўданім. Адказ запішыце. (Максімальная колькасць балаў – 12). 
1. [image: image8.png]

              2.                              3.                      4.                      5.                        6.

7.                     8.                   9.                    10.                11.                            12.
№5. Размяжуйце герояў па іх творах. Адказ запішыце ў табліцу. (Максімальная колькасць балаў – 15, па 0,5 за кожны правільны адказ). 
Агата, Ганна Чарнушка, Аксён Каль, Лёкса, Адольф Быкоўскі, Саханюк,  Даніла Вежа, Хадоська, Алесь Загорскі, Альжбета Кудзёлка, Пранцысь Пустарэвіч, Ядвіся, Васіль Дзятлік,  стары Кагут, Тамаш, бабка Мар’я, Паўлінка, Антось, Міканор, Башлыкоў, Кроер, Альжбета, Халімон Глушак, Андрэй Лабановіч, Валент Дрозд, Сцяпан Крыніцкі, Грыня Паківач, Тукала, Сцяпан Вячорка, Майка Раўбіч.
	“Людзі на балоце”
	“Паўлінка”
	“Каласы пад сярпом тваім”
	“На ростанях”
	“Родныя дзеці”

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	


№6. Успомніце назвы твораў, у якіх месцам дзеяння былі: 
	А.Курані, Глінішчы, Юравічы
	1) “Знак бяды” 

	Б.Азярышчы
	2) “На ростанях”

	В.Цельшына, Выганы, Верхань
	3) “Каласы пад сярпом тваім”

	Г.Выселкі
	4) “Людзі на балоце”


Запішыце адпаведныя лічбы. (Максімальная колькасць балаў – 2, па 0,5 за кожны правільны адказ). 
А_, Б_, В_, Г_.
№7.  Уважліва прачытайце  літаратурныя творы, запішыце назвы частак, з якіх яны складаюцца. Адказ запішыце ў табліцы.(Максімальная колькасць балаў – 4)
	 “Каласы пад сярпом тваім”
	“Палеская хроніка”
	“Трывожнае шчасце”
	“Пошукі будучыні”

	
	
	
	

	
	
	
	

	
	
	
	

	
	
	
	

	
	
	
	


№8. Суаднясіце прысвячэнні аўтараў з творамі. Запішыце адпаведныя лічбы. (Максімальная колькасць балаў – 2, па 0,5 за кожны правільны адказ).
	Словы прысвячэння
	Назва твора

	А. У рукі галодных беднякоў аддасі ты ворагаў усіх краін, у рукі схіленых да праху – каб прынізіць магутных людзей розных народаў. 

            Кумранскі “Світак вайны”
                              Маці маёй прысвячаю
	1) Іван Мележ “Людзі на балоце”

	Б. Бацьку, маці, 
      бацькоўскай зямлі
	2)  К.Чорны “Пошукі будучыні”
1-я частка “Украдзенае маленства”

	В. И капля вод полна трагедий
    И неизбежностей полна.

                            К.Случэўскі
	3) У. Караткевіч 

 раман “Каласы пад сярпом тваім” 

1-я кніга “Выйсце крыніц”

	Г. Пладзецеся і размножвайцеся,

і напаўняйце зямлю...

Біблія - «Кніга быцця».


	4)  М.Стральцоў “На чацвёртым годзе вайны”


А_, Б_, В_, Г_.
№9. Уважліва прачытайце вершы, вызначце якім памерам яны напісаны, запішыце яго азначэнне. (Максімальная колькасць балаў – 3, 1 б. –за фармулёўку тэрміна).
1) Простае шчасце людское,
          Так як і наша з табою, 

          Пэўна, складаецца з солі

          З хлеба, сабранага ў полі…  М.Танк

2) Вечар на захадзе ў попеле тушыць

Кучу чырвоных кавалкаў вугля.

Ціха ўсё: вецер лістка не зварушыць,

Не скалыхнуцца ні траўкай паля.  М.Багдановіч

3) Хіба на вечар той можна забыцца?

..Сонца за борам жар-птушкай садзіцца,

Штось спявае пяшчотнае бор,

Пахне чабор,

Пахне чабор,

Пахне чабор.   П.Броўка

№10. Назавіце паэта, перакладчыка, эсэіста, які ўвёў у беларускую літаратуру наступныя жанры. Адказ запішыце   (Максімальная колькасць балаў – 2)
 Версэты, вершаказы, квантэмы, пункціры, зномы
№11. Вызначце аўтара і назву твора. Адказ запішыце. (Максімальная колькасць балаў –5):
А. Трэба так працаваць, каб рук і плеч не чуць, каб сэрца млела, каб пот цурком ліўся.

Па блеску яго вачэй, па маршчынах на яго лбе Аўдоцця пазнае, што «пачалося». Яна ціха пазірае на мужа. Цяпер лішняга слова яму казаць нельга. Даніла выбірае гэблі, скоблі, разцы, нажы, далаты, сякеры і сякеркі, гладзіць і мацае іх рукамі, пільна да іх прыглядаецца, адкідае злосна адзін інструмент, зноў за яго бярэцца, сумняваецца, разважае, нюхае жалеза, прыцмоквае губамі, ківае галавой і нешта мармыча сабе пад нос. Аўдоцця мяняе лучыну за лучынай, абшароўвае, абламвае вуголлі і ўсімі сіламі стараецца трымаць «вечны агонь» у адной меры. Яна сапе, уздыхае, кашляе. Дым лезе ў вочы, у горла, але яна маўчыць. Яна захоплена жаданнямі Данілы. Пры сваім нецікавым абавязку яна пазірае на мужа і дзівіцца на «залатыя рукі».

Цуд пачынаецца.
Б. Скажу толькі: я бывалы чалавек.

Мяне матка часта ўпікае:

— Трынку, валынку, свету палавінку аб'ездзіў, свет абкалаціў, ды сюды вараціў!

Некалькі разоў сядзеў я пад арыштам і карміў сваёй чырвонай кроўю блох ды іншых шасцікрылых і шасціногіх херувімаў і сарахвімаў. Ды і не магло быць інакш з маім тэмпераментам.

Спамяну пра адзін выпадак.

В. - Марына, родная... Раскажы мне ўсё чыста пра жыццё пра сваё. Мне ўсё здаецца, што хаваешся ты, што не хочаш выказаць мне свае патаемныя думкі... Ведаеш, мне дужа крыўдна і цяжка робіцца, калі аб гэтым падумаю.Яна ўсміхнулася ласкавай, добрай усмешкай.

- Ды не, Алесь. Я не хачу хавацца і не хаваюся. Я табе ўсё гавару, аб чым думаю. А расказваць пра жыццё - доўга гэта і непатрэбна... Але вось што... я раскажу табе. Раскажу тое, што дасць табе магчымасць многа чаго зразумець. Слухай. Перш-наперш - гэта табе, пэўна, вядома - я дачка памешчыка з Віленшчыны. Ты не ведаў гэтага? Так, так... Самага сапраўднага пана з тысячамі дзесяцін зямлі. Рэвалюцыянеркай я рана зрабілася, як толькі навучылася глядзець на жыццё крытычна, разбірацца ў ім. Ну, вядома, эсэркай спачатку была. А жыла ў бацькі і часам карыстала яго асаблівую любасць да мяне на нашую справу. Бацька й не знаў, што тыя гасцінцы, якія дае дачцы, ідуць на змаганне з такімі, як ён. 
 Г. Быў нейкі момант разгубленасці, а потым зондэрфюрэр сарваў з правай рукі мокрую скураную пальчатку, адшпіліў кабуру, выхапіў пісталет і прыцэліўся...

У жудасным ляманце стрэл амаль не пачуўся.

Але пячнік упаў.

Ён яшчэ ўздрыгваў, калі яго паднялі і кінулі цераз парог, пад ногі збою аднавяскоўцаў.

Тады вароты назаўсёды зачыніліся.

І ён згарэў - адзін, хто мог бы ў той дзень не згарэць.

І ён жыве.

       

№12. Творчая работа. Напішыце сачыненне-мініяцюру ў мастацкім   стылі ў жанры эсэ, прачытаўшы наступныя вершаваныя ўрыўкі. 
 (Ацэньваецца якасць звязнага тэксту: глыбіня, арыгінальнасць меркаванняў, вызначэнне тэмы, асноўнай думкі; моўнае афармленне работы: дакладнасць выражэння думкі ў моўных канструкцыях, стылявое адзінства, эмацыянальнасць, граматнасць) 
         ***

Не трэба ныць, а трэба жыць!

У нас – кароткая дарога…

Спяшайся дабрыню тварыць,

Шануй бацькоў, Радзіму, Бога. Г.Атрошчанка
***

Не зляпі з пяску куміра,

Не шукай сабе бяды!

У жыццё ідзі ты з мірам,

З дабрынёй сябруй заўжды.    Г.Атрошчанка
***
У кожнага – ёсць прызначэнне,

Пра гэта ведай, чалавек!

Святое для людзей імкненне:

Айчыне верным быць навек!   Г.Атрошчанка
Тэкст водгуку

Памяці маёй бабулі
Паўсюль бабулечкіны рэчы —

Яны яе перажылі.

Старая плюшаўка за печчу,

Ды на падлозе дываны.

Яна вязала іх шыдэлкам,

Што сам дзядуля змайстраваў,

У будзень дзень. А ў нядзельку

Не дазваляла нават нам

Рабіць у гэты дзень нічога.

Казала: «Далей ад бяды.

У Бога, дзеткі, дзён так многа,

Дык вось і зробіце тады».

Яе цяпло, яе пяшчота —

Дзяцінства светлы ўспамін.

Шкада, што разумееш потым

Кошт ратавальных тых хвілін.

Калі яе ўжо не стала,

У снах я бачыла не раз,

Як бабка косы заплятала,

Варыла снеданне для нас.

Ніколі не была без справы:

Ці цыравала, ці мяла,

Ці чаравала штось над стравай,

Ці з пустазеллем бой вяла.

Бывала, ціхенька ўсміхнецца,

Прыгорне да сваіх грудзей —

Павесялее аж на сэрцы,

Ды стане на душы святлей.

Яна дарыла нам ласкавасць

I незабыўныя гады.

Неверагодна, але й старасць

Была да твару ёй заўжды.

I мне дагэтуль невядома,

Як нас пакінула яна,

Хавальніца спакою ў доме —

Выратавальніца мая.  
                                       Лёля Багдановіч

№1. Правільны адказ: псеўданімы - Тарас Гушча, Карусь Лапаць, К. Адзінокі, Альбуцкі, Андрэй «Сацыяліст», Тамаш Булава, Агарак, Ганна Груд, Мікалаевец, Лесавік, Стары шут, Якуб Колас, Дубовы ліст,  Наднёманец, Народный учитель, Дземяноў Гуз, Пятрусь Дзягель, Іван Торба, Свой чалавек і інш.
№2. Правільны адказ: Іван Навуменка, Іван Шамякін, Рыгор Барадулін, Яўгенія Янішчыц, Віктар Карамазаў, Аляксей Дудараў, Алесь Разанаў, Раіса Баравікова, Алаіза Пашкевіч, Кандрат Атраховіч, Яўген Скурко, Васіль Быкаў, Іван Луцэвіч, Анатоль Грачанікаў, Васілій Цяпінскі. 
№3. Правільны адказ: 
	Дзеючая асоба мастацкага твора
	персанаж

	Род літаратуры, які грунтуецца на апісанні фактаўў, падзей, стварэнні  аб’ектывізаваных вобразаў герояў, пададзеным як бы без удзелу аўтара
	эпас

	Нерыфмаваны, рытмічна арганізаваны сілаба-танічны верш.
	белы верш

	Паўторы слоў ці словазлучэнняў у пачатку вершаў, якія істотна ўплываюць на кампазіцыю твора, яго змест.
	анафара

	Урачысты, узнёслы верш, хвалебная песня ў гонар важнай падзеі, з’явы, асобы.
	ода

	Мастацкае азначэнне, якое вобразна характарызуе прадмет, з’ву або чалавека
	эпітэт

	Форма лірычнага верша з васьмі радкоў, у якім два першыя і два апошнія, а таксама першы і чацвёрты радкі аднолькавыя. Такім чынам, першы радок паўтараецца тройчы, другі – двойчы.
	трыялет


№4. Правільны адказ:1.Іван Паўлавіч Мележ; 2.Іван Пятровіч Шамякін; 3.ВасільУладзіміравіч Быкаў; 4.Раіса Андр’еўна Баравікова; 5.Аляксей Ануфрыевіч Дудараў; 6.Уладзімір Сямёнавіч Караткевіч; 7. Міхась Лявонавіч Стральцоў; 8.Яўген Іванавіч Скурко (Максім Танк); 9.Кандрат Кандратавіч Атраховіч (Кандрат Крапіва); 10.Яўгенія Іосіфаўна Янішчыц; 11.Георгій Васільевіч Марчук; 12. Рыгор Іванавіч Барадулін.
№5. Правільны адказ:

	 “Людзі на балоце”
	“Паўлінка”
	“Каласы пад сярпом тваім”
	“На ростанях”
	“Родныя дзеці”

	Ганна Чарнушка
	Адольф Быкоўскі
	Алесь Загорскі
	 Ядвіся
	Сцяпан Вячорка

	Хадоська
	Паўлінка
	Кроер
	Андрэй Лабановіч
	Альжбета Кудзёлка

	Васіль Дзяцел
	Альжбета
	Майка Раўбіч
	Саханюк
	Валент Дрозд

	Міканор
	Сцяпан Крыніцкі
	Даніла Вежа
	бабка Мар’я
	Тамаш

	Башлыкоў
	Пранцысь Пустарэвіч
	стары Кагут
	Тукала
	Лёкса

	Халімон Глушак
	Агата
	Грыня Паківач
	Аксён Каль
	Антось


№6. Правільны адказ: А4, Б3, В2, Г1.
№7. Правільны адказ:

	“ “Каласы пад сярпом тваім”
	“Палеская хроніка”
	“Трывожнае шчасце”
	“Пошукі будучыні”

	“Выйсце крыніц”
	“Людзі на балоце”
	“Непаўторная вясна”
	“Украдзенае маленства”

	“Сякера пры дрэве”
	“Подых навальніцы”
	“Начныя зарніцы”
	“Вялікае скрыжаванне”

	
	“Завеі, снежань”
	“Агонь і снег”
	

	
	
	“Пошукі і сустрэчы”
	

	
	
	“Мост”
	


№8. Правільны адказ: А3, Б1, В 4, Г2.
№9. Правільны адказ: дактыль. Дактыль – трохскладовая стапа з націскам на першым складзе.

№10. Разанаў Алесь
№11. Правільны адказ: 
А. З.Бядуля “Бондар”:

Б.  А.Мрый “Запіскі Самсона Самасуя”;

В.  М.Зарэцкі “Кветка пажоўклая”;

Г. Я.Брыль “Memento mori”.
ТРЭНІРОВАЧНЫ МАТЭРЫЯЛ  ПАДРЫХТОЎКІ 


ДА АЛІМПІЯДЫ ПА БЕЛАРУСКАЙ МОВЕ 


9 – 11класы 

